
  Crefydd a Materion Bywyd            

	Duw

	Cysylltau Manyleb
	      Cysyniad Allweddol – Duw, ffydd, amheuaeth, agnosticiaeth, anffyddiaeth                              

Profiad a materion dynol – Pam fod pobl yn credu yn Nuw?

	Amcan(ion)

Canlyniad
	· Archwilio’r gwahanol gredoau sydd gan bobl.

· Gwybod a deall y gwahanol resymau pam fod pobl yn credu yn Nuw.
· Dylai’r disgyblion ddweud beth maen nhw’n ei gredu a rhoi rhesymau dros hynny.  
· Esbonio’r cysyniadau, Duw, ffydd, amheuaeth, agnosticiaeth, anffyddiaeth

· Bod yn gallu adnabod beth yw cred rhywun.

· Gallu cynnig o leiaf 2 reswm pam fod person yn credu yn Nuw. 


	Dilyniant awgrymedig o weithgareddau 


	Wrth gyflwyno’r wers, dylai’r athro ddangos yr amcanion a’r canlyniadau dysgu ar y bwrdd.  Dylid eu trafod gyda’r disgyblion.

[Dylai’r athro esbonio wrth y disgyblion y bydd y canlyniadau dysgu yn cael eu hasesu drwy asesiad cyfoedion]

1. Mapiau cysyniad – ffydd, amheuaeth, agnostig, anffyddiwr
Mapiau cysyniad y disgyblion
(Gall yr athro ddewis y drefn briodol ar gyfer cyflwyno’r cysyniadau hyn yn y wers gan eu bod yn 4 gweithgaredd sy’n union yr un fath.)

Gall yr athro ddangos y ddelwedd / llun yn unig gyntaf er mwyn annog y disgyblion i weithio allan beth yw’r cysyniad. 

Dosbarthwch y gweithgaredd papur ar ôl y drafodaeth neu gall yr athro ddosbarthu hwn yn gyntaf.  Gellir dileu teitl y cysyniad er mwyn annog y disgyblion i weithio allan enw’r cysyniad a llunio syniadau ynglŷn â’r ystyr.

Gan ddefnyddio’r bwrdd gwyn rhyngweithiol, dylai’r athro ysgrifennu syniadau’r disgyblion ar bytiau papur post it ac yna gwasgu’r botwm datgelu er mwyn gwirio a chymharu syniadau. 
Dylai’r disgyblion ychwanegu unrhyw nodiadau ychwanegol os bydd angen. 

2. Credoau - Pwy Ddywedodd Beth?
Nod y gweithgaredd hwn yw helpu’r disgyblion i adnabod a chanfod beth mae gwahanol bobl yn ei gredu.

Y disgyblion i wrando ar recordiad o 4 person gwahanol yn siarad am yr hyn maent yn ei gredu.

Mae’r 4 hyn fel a ganlyn: 1] Cristion, 2] Mwslim, 3] Anffyddiwr a 4] Agnostig.

Gellir darllen y testun oddi ar y bwrdd.  Mae yma fotwm chwarae a botwm saib.

Rhaid i’r disgyblion lusgo’r testun at y llun / gred sy’n cyd-fynd ag e, yn eu barn nhw. 

3.Beth mae pobl yn ei gredu?- Llinell Gwerthoedd
Y disgyblion i glicio ar y llun a bydd gosodiad yn ymddangos.  Nod y gweithgaredd yw hyrwyddo trafodaeth a gwneud penderfyniad ynglŷn â ble ar y llinell werthoedd y dylid lleoli’r gosodiad. 

4. Pa un sydd yn wahanol – Cred yn Nuw
Gweithgaredd papur y disgyblion – 

Defnyddiwch y gweithgaredd hwn i annog pobl i feddwl am resymau pam fod pobl yn credu yn Nuw.  Dylai’r athro benderfynu sawl cliw y dylai roi i’r disgyblion h.y. Os yw’r set yn set uchaf, gellid peidio rhoi unrhyw wybodaeth o gwbl ar y dechrau. 

Gellir arddangos y lluniau ar y bwrdd gwyn yn ogystal â rhoi copi unigol o’r gweithgaredd i’r disgyblion.

Dylech annog y disgyblion i feddwl ar eu pennau eu hunain i ddechrau ac yna i rannu syniadau gyda phartner neu grŵp bach. 

Gofynnwch i’r disgyblion ysgrifennu syniadau ar y bwrdd a’u rhannu gyda gweddill y dosbarth er mwyn helpu’r drafodaeth. 

 

	Nodiadau eraill
	· Map cysyniad - Ffydd
· Map cysyniad - Amheuaeth
· Map cysyniad - Agnostig 

· Map cysyniad - Anffyddiwr 

· Un allan o le – taflen y disgybl 
· WAWOSR – Allbrint a laminiad o’r Fformiwla os yn bosibl 
· Cynlluniau Marcio Arholwyr – Allbrint a laminiad 



	Adnoddau eraill

(heb eu darparu)

  
	Believing and Living – tud 71-72, Craigen and White, Believing and Living, [ Hodder ]



	Cyswllt arholiad
	Cwestiynau a Ddefnyddiwyd yn y Gorffennol - 
Cwestiynau Cysyniad
· Beth yw anffyddiwr?  (2)
· Beth a olygir wrth ffydd?  (2)

· Beth a olygir wrth anffyddiaeth?  (2)

· Beth yw agnostig?  (2)
Cwestiynau Datgan
· Rhowch ddau reswm pam fod rhai pobl yn credu yn Nuw. (2)

· Rhowch ddau reswm pam fod rhai pobl heb fod yn credu yn Nuw. (2)

· Nodwch un peth y mae Cristnogion yn ei gredu am fywyd sy’n gallu eu helpu i wynebu eu hanawsterau.  (2)

Defnyddiwch gynllun marcio A01 yr arholwyr ar gyfer y cwestiwn [2] farc uchod ynghyd â’r

WAWOS

· ‘Mae ffydd bersonol rhywun o help mawr wrth wynebu marwolaeth.’ (6)

· “Mae credu yn Nuw yn wastraff amser.” (6)
 Ydych chi’n cytuno gyda’r gosodiad uchod?  Rhowch resymau neu dystiolaeth dros eich ateb, gan ddangos eich bod wedi meddwl am fwy nag un safbwynt. 
[Defnyddiwch gynllun marcio AO3 yr arholwyr a’r fformiwla WAWOSR pan fydd disgyblion yn ateb cwestiynau; defnyddiwch y rhain hefyd ar gyfer asesiad cyfoedion]

‘Asesu ar gyfer Dysgu’ [Asesiad cyfoedion]
· Dewiswch un neu fwy o’r cwestiynau arholiad uchod. 

· Dylai fod gan y disgyblion eu copi personol o gynllun marcio’r arholwyr ar gyfer y cwestiwn priodol. 

· Os oes bwrdd gwyn rhyngweithiol ar gael, dylai’r athro ei ddangos er mwyn cynorthwyo’r drafodaeth ac arwain y disgyblion yn eu hasesiad ar gyfer dysgu. 

· Trafodwch gyda’r disgyblion beth fydd yn eu helpu i ennill y marciau uwch. 

· Y disgyblion i gyfnewid atebion ac asesu gwaith ei gilydd. 

· Rhaid i’r disgyblion ysgrifennu ar yr ateb pam eu bod wedi dyfarnu marciau neu beth sydd angen ychwanegu at yr ateb er mwyn ennill marciau llawn. 




Braslun o’r Cynllun Gweithgaredd








